PWY YDYM NI

Mae Tim Eiriolaeth Caerdydd yn rhan o’r sefydliad hawliau plant,
Tros Gynnal. Mae’r prosiect yn cynnig gwasanaeth eiriolaeth a
chyfranogi i blant a phobl ifanc sy’n gysyllitiedig & Gwasanaethau
Plant Caerdydd. Rydym yn cynnig gwasanaeth i’r grwpiau
canlynol:

e Plant a phobl ifanc yn y System Derbyn Gofal (yn cynnwys
plant a phobl ifanc sydd ag anabledd ac sy’n cael cyfnodau

Gwybodaeth i
Weithwyr Proffesiynol

‘omoting C/,

7R-OS
Gl

Rhif Elusen 1099878

egwyl fer a Phlant Ar Eu Pen eu Hunain sy’n Chwilio am
Loches)

Plant a phobl ifanc yn y System Amddiffyn Plant

Pobl ifanc sy’n gadael gofal

Plant mewn Angen sydd am gwyno yn erbyn yr Awdurdod
Lleol

BETH A WNAWN

Mae Tim Eiriolaeth Caerdydd yn gweithio i sicrhau y gall
plant a phobl ifanc gymryd rhan mewn penderfyniadau a
sicrhau y gwrandewir ar eu llais. Rydym yn cyflawni hyn

drwy:

Eiriolaeth

Eiriolaeth yw galluogi pobl ifanc i fynegi eu dymuniadau
a’u teimladau; nid yw’n ymwneud & chyfleu yr hyn rydym
ni neu bobl eraill yn ei gredu sydd orau iddynt.

Gallwn helpu pobl ifanc i ddatrys problemau mewn nifer o

ffyrdd:

e Darparu gwybodaeth am eu hawliau

e Codi materion yn anffurfiol gyda gwneuthurwyr
penderfyniadau ar eu rhan

e Cynorthwyo pobl ifanc i siarad mewn cyfarfodydd

e Eu helpu i wneud cwyn anffurfiol/ffurfiol

e Cynorthwyo pobl ifanc sy’n derbyn gofal sy’n wynebu
risg o gael eu heithrio o’r ysgol a’u cynrychioli yn y
broses hon o eithrio

e Eu helpu i gael gafael ar gyngor a chynrychiolaeth
gyfreithiol o safon

Ymgynghori a chyfranogi

Rydym hefyd yn ymgymryd & gwaith ymgynghori a
chyfranogi i hyrwyddo llais pobl ifanc ar y cyd wrth
gynllunio a datblygu Gwasanaethau Cymdeithasol a
gwaith y prosiect.

Hyfforddi ac ymgynghori
Mae staff y prosiect yn cynnal gwaith hyfforddi ac

ymgynghori ar gyfer yr awdurdod lleol mewn cysylitiad &
hawliau plant ac eiriolaeth.

SUT RYDYM YN GWEITHIO

Mae’r prosiect yn gweithio yn unol & Safonau Eiriolaeth
Cenedlaethol Cynulliad Cenedlaethol Cymru ar gyfer Darparu
Gwasanaethau Eiriolaeth i Blant (2003). Rydym yn annibynnol o’r
Gwasanaethau Cymdeithasol ac yn gweithio’n unig ar gyfer pobl
ifanc drwy wrando ar yr hyn sydd ganddynt i’'w ddweud, eu hysbysu
o’u hawliau a’'u cynorthwyo i gael yr atebion y maent am eu cael.

Mae ein gwasanaeth yn gyfrinachol ac ni chaiff gwybodaeth ei
rhannu heb ganiatad person ifanc oni bai y byddwn yn dod yn
ymwybodol o rywbeth a allai achosi niwed sylweddol i blentyn
neu i berson ifanc. Mewn sefylifaoedd felly byddwn yn gweithio
gyda hwy ac yn eu hannog i ddatgelu’r wybodaeth honno i'r
Gwasanaethau Cymdeithasol eu hunain.

DEFNYDDIO’R GWASANAETH

e Gall plant a phobl ifanc gysylltu & ni’n uniongyrchol ar ein rhif
rhadffon, drwy neges destun neu drwy ein cyfeiriad rhadbost

e Gall pobl ifanc ddefnyddio’r gwasanaeth hefyd drwy siarad &’r
eiriolwyr sy’n ymweld &’r unedau preswyl i blant yng Nghaerdydd

e Rydym hefyd yn derbyn cyfeiriadau a wneir ar ran pobl ifanc
os ydynt yn cytuno ymlaen llaw

